
Mudyondzisi Nwampfundla; u dyondzisa 
vana hi ta mitirho yo hambanahambana 

“Yingiselani vana! Miyelani mi tshika ku 
ba huwa.”

“Namuntlha hi ta dyondza hi mitirho 
yo hambanahambana leyi mi nga yi 
dyondzelaka loko mi heta xikolo.”

“A hi sungule hi wena N’wamfutsu.”

“Ndzi lava ku va muchayeri wa mathekisi.”
“Yhi, E-e! Vanhu va ta tshama va ri karhi 
va hlwela ku fika emitirhweni hikuva u 
famba hi ku nanayila swinene,” ku vula 
N’wambyana a ri karhi a hleka N’wamfutsu.

“Ndzi lava ku va N’wambyana wa phorisa,” 
ku vula N’wambyana.

“Miyela N’wambyana, a ndzi ku nyikangi 
nkarhi wa ku vulavula.”

“A hi tweni leti sukaka eka wena 
N’waximanga.”

“Ndzi lava ku va dokodela leswaku ndzi ta 
kota ku tlhava lava va chavaka tijikixeni.”

“Mina ndza chava tijikixeni," ku vula 
N’wakondlo hi rito ra le hansi.

“A hi voneni mavoko ya lava va lavaka ku va 
vamakhaniki va mimovha.” 
N’wanhutlwa na N’wanguluve va yimisile 
mavoko ya vona. 

“Xana va kona van’wana va hina lava va 
lavaka ku va Van’wapurasi ke?”

“A hi lavi ku thyakisiwa hi misava hina,” 
ku vula N’wambuti.

“Yingisani, loko hi nga lavi ku va van’wapurasi, 
hiloko hinkwerhu ka hina hi ta dlawa hi 
ndlala,” ku vula mudyondzisi N’wamfundla.

“Ndzi ta va n’wamapurasi,” ku vula 
N’wambhongolo.

“Hinkwenu mi avelanile na hina hi ta muxaka 
wa ntirho lowu mi lavaka ku wu endla, loyi a 
nga sala yexe ntsena hi wena N’wahanci.”

“Mudyondzisi, mina ndzi lava ku va mujahisi 
wa tihanci leswaku ndzi ta kota ku va na 
mali yo tala.”

“Kutani vadyondzi hinkwavo va berile 
N’wahanci mavoko; kutani va ku, 

“Hinkwerhu hi lava ku va na mali yo tala!”

